
ՈՐՈՇՈՒՄ

                                                                                                                         ԹԻՎ--- Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՕԳՈՍՏՈՍԻ 21-Ի  N 950-Ն 
ԵՎ 2003 ԹՎԱԿԱՆԻ ՀՈՒՆՎԱՐԻ  23-Ի  N 176-Ն ՈՐՈՇՈՒՄՆԵՐԻ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ԵՎ 2008 ԹՎԱԿԱՆԻ ՄԱՅԻՍԻ 8-Ի N 461-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱUԻՆ
               Հայաստանի Հանրապետության կառավարությունը որոշում է.

      1. Հայաստանի Հանրապետության կառավարության 2008 թվականի օգոստոսի 21-ի <<Քաղաքացիական հատուկ ծառայության պաշտոնի նշանակելու դեպքում ծառայողական պարտականությունների կատարմանն ու լիազորությունների իրականացմանը խոչընդոտող հիվանդությունների ցանկը հաստատելու մասին>> թիվ 950-Ն որոշման նախաբանում <<51.6-րդ հոդվածի 3-րդ կետին>> բառերից հետո լրացնել <<, <<Ոստիկանությունում ծառայության մասին>> Հայաստանի Հանրապետության օրենքի 60.5-րդ հոդվածի 2-րդ մասին>> բառերը:

2. Հայաստանի Հանրապետության կառավարության 2003 թվականի հունվարի 23-ի <<Ոստիկանության բժշկական հանձնաժողովի ձևավորման ու գործունեության կարգը և պայմանները, ինչպես նաև նրա լիազորությունները սահմանելու մասին>> թիվ 176-Ն որոշման 1-ին կետի <<բ>> ենթակետով հաստատված 2-րդ հավելվածի 1-ին կետի <<ը>> ենթակետից հետո լրացնել հետևյալ բովանդակությամբ <<թ>> ենթակետ.
 <<թ) ոստիկանությունում քաղաքացիական ծառայողների, քաղաքացիական հատուկ ծառայության պաշտոն զբաղեցնելու համար դիմած քաղաքացիների առողջական վիճակի համապատասխանության ստուգումը օրենսդրությամբ սահմանված պահանջներին.>>:

3. Ուժը կորցրած ճանաչել Հայաստանի Հանրապետության կառավարության 2008 թվականի մայիսի 8-ի <<Հայաստանի Հանրապետության կառավարությանն առընթեր  Հայաստանի Հանրապետության ոստիկանության քաղաքացիական ծառայողին ներկայացվող` առողջական վիճակի հետ կապված պահանջները սահմանելու մասին>> թիվ 461-Ն որոշումը:

4. Uույն որոշումն ուժի մեջ է մտնում պաշտոնական հրապարակման oրվան հաջորդող տասներորդ oրը:

Հայաստանի Հանրապետության

Վարչապետ                                                                                        

    Տ.Սարգսյան

  «------»  -----------------2011թ.
              Ք.Երևան

Հ Ի Մ Ն Ա Վ Ո Ր Ո Ւ Մ 

<<Հայաստանի Հանրապետության կառավարության 2008 թվականի օգոստոսի 21-ի թիվ 950-Ն և 2003 թվականի հունվարի 23-ի թիվ 176-Ն որոշումների մեջ լրացումներ կատարելու և 2008 թվականի մայիսի 8-ի թիվ 461-Ն որոշումն ուժը կորցրած ճանաչելու մասին>> Հայաստանի Հանրապետության կառավարության  որոշման նախագծի
1. Անհրաժեշտությունը. Ներկայացված նախագիծը նախապատրաստվել է ՀՀ ոստիկանության գործունեության ոլորտում 2010-2011 թվականների բարեփոխումների ծրագրով նախատեսված քաղաքացիական հատուկ ծառայության անցնելու անհրաժեշտությունից ելնելով:
2. Ընթացիկ իրավիճակը և խնդիրները. ՀՀ ոստիկանության կառուցվածքում գործում է մասնագիտացված ստորաբաժանում, որն իրականացնում է ոստիկանության ծառայողների բժշկական փորձաքննությունը: Քանի որ ՀՀ ոստիկանության գործունեության ոլորտում   2010-2011 թվականների բարեփոխումների ծրագրով նախատեսված միջոցառումների շրջանակներում ներդրվել է քաղաքացիական հատուկ ծառայություն, իսկ քաղաքացիական ծառայության անցնելու համար օրենսդրությամբ առաջադրված են քաղաքացիական ծառայողի առաջական վիճակին ներկայացվող պահանջներ, անհրաժեշտություն է առաջանում քաղաքացիական ծառայողների առողջական վիճակի համապատասխանության ստուգումը վերապահել ոստիկանության բժշկական հանձնաժողովին: 

 Ոստիկանությունում քաղաքացիական ծառայողին ներկայացվող առողջական վիճակի հետ կապված պահանջները սահմանվել են ի կատարումն <<Ոստիկանությունում ծառայության մասին>> Հայաստանի Հանրապետության օրենքի 60.5-րդ հոդվածի 2-րդ մասի դրույթի: Վերլուծությունը ցույց է տալիս, որ ոստիկանությունում քաղաքացիական ծառայողի առողջական վիճակին առաջադրվող պահանջները գրեթե հավասարեցված են ոստիկանության ծառայողի առողջական վիճակին ներկայավող պահանջներին: ՀՀ ոստիկանության գործունեության ոլորտում 2010-2011 թվականների բարեփոխումների ծրագրով նախատեսված շրջանակներում ոստիկանությունում քաղաքացիական հատուկ ծառայության անցում են կատարում այն ծառայողները, ովքեր չեն իրականացնում <<Ոստիկանության մասին>> ՀՀ օրենքի 2-րդ հոդվածով ամրագրված խնդիրները:
Ոստիկանությունում քաղաքացիական ծառայողին ներկայացվող առողջական վիճակի հետ կապված պահանջները ավելի խիստ են, քան պաշտպանության նախարարության և Հայաստանի քրեակատարողական ծառայության քաղաքացիական ծառայողների համար նախատեսված  պահանջները, որոնք իրենց ամրագրումն են գտել Հայաստանի Հանրապետության կառավարության 2008 թվականի օգոստոսի 21-ի <<Քաղաքացիական հատուկ ծառայության պաշտոնի նշանակելու դեպքում ծառայողական պարտականությունների կատարմանն ու լիազորությունների իրականացմանը խոչընդոտող հիվանդությունների ցանկը հաստատելու մասին>> թիվ 950-Ն որոշմամբ: Նման տարբերակված մոտեցման համար օբյեկտիվ և անհրաժեշտ հիմքերը բացակայում են: Այդ իսկ պատճառով առաջարկվում է ուժը կորցրած ճանաչել Հայաստանի Հանրապետության կառավարության 2008 թվականի մայիսի 8-ի <<Հայաստանի Հանրապետության կառավարությանն առընթեր Հայաստանի Հանրապետության ոստիկանության քաղաքացիական ծառայողին ներկայացվող` առողջական վիճակի հետ կապված պահանջները սահմանելու մասին>> թիվ 461-Ն որոշումը: 

3. Տվյալ բնագավառում իրականացվող քաղաքականությունը. Որոշման ընդունման արդյունքում գործող քաղաքականության մեջ ակնկալվում է փոփոխություն:

4. Կարգավորման նպատակը և բնույթը. Որոշման նախագծով նախատեսվում է քաղաքացիական ծառայողների առողջական վիճակի համապատասխանության ստուգումը վերապահել ոստիկանության բժշկական հանձնաժողովին, ինչպես նաև ուժը կորցրած ճանաչել Հայաստանի Հանրապետության կառավարության 2008 թվականի մայիսի 8-ի <<Հայաստանի Հանրապետության կառավարությանն առընթեր Հայաստանի Հանրապետության ոստիկանության քաղաքացիական ծառայողին ներկայացվող` առողջական վիճակի հետ կապված պահանջները սահմանելու մասին>> թիվ 461-Ն որոշումը:

Հիմք ընդունելով ՀՀ Սահմանադրության 14.1-րդ և 30.2-րդ հոդվածները`  անհրաժեշտություն է առաջանում վերացնել ոստիկանությունում քաղաքացիական ծառայողների հանրային ծառայության անցնելու լրացուցիչ սահմանափակումները:


5. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ոստիկանության Իրավաբանական վարչության կողմից:

6. Ակնկալվող արդյունքը. Նախագծի ընդունման դեպքում կերաշխավորի ոստիկանության քաղաքացիական ծառայողների բժշկական ստուգման հետ կապված վարչարարության օրինականությունը, ինչպես նաև կվերացվեն ոստիկանությունում քաղաքացիական հատուկ ծառայության պաշտոն զբաղեցնելու համար գոյություն ունեցող չհիմնավորված սահմանափակումները` պայմանավորված առողջական վիճակին առաջադրվող պահանջներով:
ՀՀ  ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք

<<Հայաստանի Հանրապետության կառավարության 2008 թվականի օգոստոսի 21-ի թիվ 950-Ն և 2003 թվականի հունվարի 23-ի թիվ 176-Ն որոշումների մեջ լրացումներ կատարելու և 2008 թվականի մայիսի 8-ի թիվ 461-Ն որոշումն ուժը կորցրած ճանաչելու մասին>> Հայաստանի Հանրապետության կառավարության որոշումն ընդունելու կապակցությամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

Հ Հ   Ո Ս Տ Ի Կ Ա Ն Ո Ւ Թ Յ Ո Ւ Ն
Տ Ե Ղ Ե Կ Ա Ն Ք 


<<Հայաստանի Հանրապետության կառավարության 2008 թվականի օգոստոսի 21-ի թիվ 950-Ն և 2003 թվականի հունվարի 23-ի թիվ 176-Ն որոշումների մեջ լրացումներ կատարելու և 2008 թվականի մայիսի 8-ի թիվ 461-Ն որոշումն ուժը կորցրած ճանաչելու մասին>> Հայաստանի Հանրապետության կառավարության որոշումն ընդունելու կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

Հ Հ    Ո Ս Տ Ի Կ Ա Ն Ո Ւ Թ Յ Ո Ւ Ն 

